
ТАТАРСТАН  РЕСПУБЛИКАСЫ  МИНИСТРЛАР  КАБИНЕТЫ

КАРАР
2007 ел, 31 август № 427


Җирле әһәмияттәге мәсьәләләр буенча җирле үзидарә органнары 
вәкаләтләрен башкарганда барлыкка килә торган чыгым йөкләмәләрен финанслашу максатларында, Татарстан Республикасы бюджетыннан җирле бюджетларга аерым субсидияләр бирү кагыйдәләрен раслау турында



Татарстан  Республикасы  Министрлар  Кабинеты  КАРАР  БИРӘ:
1.	Җирле әһәмияттәге мәсьәләләр буенча җирле үзидарә органнарывәкаләтләрен башкарганда барлыкка килә торган чыгым йөкләмәләрен финанслашумаксатларында, Татарстан Республикасы бюджетыннан җирле бюджетларга аерымсубсидияләр бирү кагыйдәләрен (карарга теркәләләр) расларга.
2.	Бу карар 2008 елның 1 гыйнварыннан үз көченә керә.
Татарстан Республикасы
Премьер-министры
Р.Н.Миңнеханов

Җирле әһәмияттәге мәсьәләләр буенча җирле үзидарә органнары 
вәкаләтләрен башкарганда барлыкка килә торган чыгым йөкләмәләрен 
финанслашу максатларында Татарстан Республикасы бюджетыннан җирле бюджетларга аерым субсидияләр бирү кагыйдәләре

1. Бу Кагыйдәләр җирле әһәмияттәге мәсьәләләр буенча җирле үзидарә органнары вәкаләтләрен башкарганда барлыкка килә торган чыгым йөкләмәләрен финанслашу максатларында Татарстан Республикасы бюджетыннан җирле бюджетларга аерым субсидияләр (алга таба – субсидияләр) бирү тәртибен билгели. 
2. Субсидияләр түбәндәге чыгым йөкләмәләрен финанслашу максатларында бирелә:
1) бюджет тәэмин ителешен тигезләү һәм муниципаль район составына керә торган җирлекләр бюджетларына бюджетара трансфертларның башка төрләрен (алга таба – бюджетара трансфертлар бирүгә субсидияләр) бирү; 
2) муниципаль мәгариф оешмаларында төп гомуми белем бирү программалары буенча һәркем өчен мөмкин булган  һәм түләүсез мәктәпкәчә,  башлангыч гомуми, төп гомуми, урта гомуми белем бирүне оештыруга,  муниципаль мәгариф оешмаларында балаларга өстәмә белем бирүне оештыру, муниципаль мәгариф оешмаларында балаларны карап тәрбияләүне, тотуны гамәлгә ашыру өчен шартлар тудыру,  шулай ук каникул вакытында балаларның ялын оештыру (алга таба – белем бирүгә субсидияләр).

3. Субсидияләр Татарстан Республикасы бюджеты составында күздә тотыла.
Әлеге Кагыйдәләр нигезендә бирелә торган бюдет акчаларының баш  бүлүчесе – Татарстан Республикасы Финанс министрлыгы.

4. Субсидияләр бирү өчен чыгымнарның билгеләнгән төрләренә ия булган муниципаль берәмлекләр сайлап алына.

5. Субсидияләрне бирү шартлары түбәндәгеләр:
1) чираттагы финанс елына (чираттагы финанс елына һәм план чорына) муниципаль берәмлек бюджеты турындагы җирле үзидарәнең вәкиллекле органының карары белән җирле бюджетның бу Кагыйдәләрнең 2 нче пунктында каралган максатларга муниципаль берәмлек бюджетының үз акчасы исәбеннән чыгымнарының билгеләнгән күләмен раслау;
2) күрсәтелгән чыгымнарны фактта гамәлгә ашыру;
3) муниципаль берәмлекләрнең җирле үзидарә органнары тарафыннан бюджет чыгымнарын оптимальләштерү программаларын, җирле үзидарә органнары белән Татарстан Республикасы дәүләт хакимиятенең башкарма органнары арасында төзелгән килешүләр шартларын үтәү;
4) муниципаль район составына керә торган җирлекләргә бюджетара трансфертларны үз вакытында һәм тулысынча бирү;
5) Татарстан Республикасы муниципаль берәмлекләренең җирле органнары  тарафыннан 2014 елга кадәр җәмәгать инфраструктурасы, социал хезмәтләр белән тәэмин ителүнең  социаль гарантияләре дәрәҗәсен билгеләү турында” 2009 елның 29 гыйнварындагы Татарстан Республикасы Финанс министрлыгы  карары үтәлү.

6. Бюджетара трансфертлар бирү өчен муниципаль берәмлекләргә субсидияләр күләме Татарстан Республикасы бюджетының керем мөмкинлекләреннән һәм Татарстан Республикасы муниципаль берәмлекләренең чыгым ихтыяҗларыннан чыгып билгеләнә һәм түбәндәге формула буенча хисаплап чыгарыла:





монда:

 – бюджетара трансфертлар бирү өчен i-муниципаль берәмлегенә субсидияләр күләме;

 – бюджетара трансфертлар бирү өчен субсидияләрнең гомуми күләме;

 – чираттагы финанс елына (чираттагы финанс елына һәм план чорына) Татарстан Республикасы бюджеты проектын төзегәндә билгеләнә торган i-муниципаль берәмлеге өчен финанслашу дәрәҗәсе;
Ч i – i-муниципаль берәмлегендәге халык саны;
ИБРi – i-муниципаль берәмлегенең Татарстан Республикасы Бюджет кодексы белән билгеләнгән тәртип нигезендә хисаплап чыгарыла торган бюджет чыгымнары индексы;
n – бюджетара трансфертлар бирү өчен субсидияләр ала торган муниципаль берәмлекләр саны.

7. Белем бирү өчен муниципаль берәмлекләргә субсидияләр күләме Татарстан Республикасы бюджетының керем мөмкинлекләреннән һәм Татарстан Республикасы муниципаль берәмлекләренең чыгым ихтыяҗларыннан чыгып билгеләнә һәм түбәндәге формула буенча хисаплап чыгарыла:


                                   
монда: 


 – белем бирү өчен i-муниципаль берәмлегенә субсидияләр күләме;

 – белем бирү өчен субсидияләрнең гомуми күләме;

  – чираттагы финанс елына (чираттагы финанс елына һәм план чорына) Татарстан Республикасы бюджеты проектын төзегәндә i-муниципаль берәмлеге өчен билгеләнә торган финанслашу дәрәҗәсе;
Ч i – i-муниципаль берәмлегендәге 18 яшькә кадәрге балалар саны;
ИБРi – i-муниципаль берәмлегенең Татарстан Республикасы Бюджет кодексы белән билгеләнгән тәртип нигезендә хисаплап чыгарыла торган бюджет чыгымнары индексы;
n – белем бирү өчен субсидияләр ала торган муниципаль берәмлекләр саны.

8. Агымдагы финанс елында файдаланылмаган субсидияләр Татарстан Республикасы бюджеты кеременә кире кайтарылырга тиеш.  
Агымдагы финанс елында файдаланылмаган субсидияләр булу турында Татарстан Республикасы Финанс министрлыгы карары нигезендә калган субсидияләрдән артмаган күләмдә акчалар чираттагы финанс елында күрсәтелгән субсидияләрне бирү максатларына туры китерелеп, җирле бюджет чыгымнарын финанс белән тәэмин итү өчен элек бирелгән җирле бюджет кеременә кайтарылырга мөмкин.
Файдаланылмаган субсидия калдыгы Татарстан Республикасы бюджетына күчерелмәсә, әлеге акчалар Россия  Федерациясе министрлыгы билгеләгән гомуми таләпләрне үтәп, Татарстан Республикасы Финанс министрлыгы билгеләгән тәртиптә Татарстан Республикасы бюджеты керемнәренә кире кайтарылырга тиеш. 

